
URG‘LIK VA TEXNIK CHIGITLAR UCHUN LINTER MASHINALARIDA 

AVTOMATIK BOSHQARUV TIZIMLARINI JORIY ETISH 

Ortiqova K.I., Umarov A.A., Nasriddinova Z.R.  

Namangan to‘qimachilik sanoati instituti. 
Anotatsiya. Maqolada to‘qimachilik sanoat korxonalarida linter mashinasini  avtomatlashtirish, ishlab 

chiqarish samaradorlikni oshirish va yangi texnologiyalarning afzalliklarini ko‘rsatish maqsadida urug‘lik, texnik 

chig'itlarni shikaslanishini kamaytirish va lint sifatini saqlab qolish uchun linter mashinalarida avtomatik boshqaruv 

tizimlarini joriy etishda zamonaviy texnologiyalardan foydalanishga qaratilgan.  

Kalit so‘zlar: arra diametri, to‘zg‘itgich, arrali silindr, chastota o‘zgartirgich 

 

ВНЕДРЕНИЕ АВТОМАТИЧЕСКИХ СИСТЕМ УПРАВЛЕНИЯ ЛИНТЕРНЫМИ 
МАШИНАМИ ДЛЯ АКЦЕНТИРОВАНИЯ И ТЕХНИЧЕСКОГО ОСЕМЕНЕНИЯ 

Ортигова К.И., Умаров А.К., Насриддинова З.Р. 

Наманганский институт текстильной промышленности. 
Аннотaция. В статье рассматривается автоматизация линтерных машин на предприятиях 

текстильной промышленности с целью повышения eффективности производства и демонстрации 
преимуществ новых технологий. Основное внимание уделяется снижению повреждения семенного и 
технического хлопка при сохранении качества линта путем внедрения современных технологий в 
автоматизированные системы управления линтерными машинами. 

Ключевые слова: диаметр пил, ускоритель, пильный цилиндр, частотный преобразователь. 
 

IMPLEMENTATION OF AUTOMATIC CONTROL SYSTEMS FOR LINTER 

MACHINES FOR ACCENT AND TECHNICAL INSEMINATION 

Ortigova K.I., Umarov A.K., Nasriddinova Z.R. 

Namangan institute of textile industry. 
Annotation. The article focuses on the automation of linter machines in textile industry enterprises to improve 

production efficiency and highlight the advantaГEС of new technologies. It aims to reduce damage to seed and 

technical cotton while preserving lint quality by implementing modern technologies in the automatic control systems of 

linter machines. 

Keywords: saw diameter, accelerator, saw cylinder, frequency converter. 
 

Linter mashinalari bozori qishloq xo‘jaligi va oziq-ovqat ishlab chiqarish sektori uchun 
katta istiqbollarga ega. Linter mashinalari paxta urug‘larini qayta ishlash jarayoniga samarali va 
ekologik toza еchimlar bilan katta hissa qo‘shishi kutilmoqda. Innovatsion linter texnologiyasi 
urug‘larning shikastlanishini minimallashtirish va paxta urug‘larini qayta ishlashni optimallashtirish 
imkoniyatiga ega bo‘lib, natijada chiqindilarni kamaytirish va resurslardan samarali foydalanishni 
ta’minlaydi. Paxta urug‘i yog‘i bir qancha hududlarda qimmatli oziq-ovqat manbai hisoblanadi va 
uning samarali qayta ishlanishi yanada barqaror va ishonchli ta’minot zanjirini shakllantirishga yo‘l 
ochadi. 2034-yilgacha, global linter mashinalari bozori 2 380,6 million AQSh dollariga еtishi 
kutilmoqda. Ushbu o‘sish qishloq xo‘jaligi va oziq-ovqat mahsulotlarini qayta ishlashga qaratilgan 
hukumat e’tiborining ortishi bilan kuchayadi. Shuningdek, avtomatlashtirish va ishlab chiqarish 
samaradorligini oshirishni ta’minlovchi linter mashinalari texnologiyasidagi инновациyalar talabni 
oshirishga yordam beradi [1]. 

Linter mashinalari ekspluatatsiya jarayonida qator muammolar yuzaga kelishi mumkin. 
Jumladan, urug‘lik va texnik chigitning sinishi hamda shikastlanishi, momiq tarkibida chigit 
po‘chog‘i va siniqlarining ortiqcha miqdorda bo‘lishi, chigitning ta’minlagich orqali notekis 
taqsimlanishi va natijada mashinaning ish unumdorligining pasayishi kuzatiladi. Shuningdek, 
momiq tarkibida iflosliklarning ortishi, chigitning ishchi kamera bo‘ylab bir xil tukdorlikda 
chiqmasligi, mashinaning changlanishi, momiqning mashina ostida to‘planishi va kolosniklar 
orasida tiqilib qolishi kabi muammolar samaradorlikka salbiy ta’sir ko‘rsatadi [2]. 

Linterlash jarayonida urug‘lik, texnik chigit va momiqning tabiiy xususiyatlarini maksimal 
darajada saqlash, ishlab chiqarish samaradorligini oshirish uchun chigitning mexanik 
shikastlanishini kamaytirish, momiq tarkibidagi singan chigit va uning po‘stlog‘i miqdorini 
minimallashtirish zarur. Bu jarayonda zamonaviy texnologiyalardan foydalanish linter 

mashinalarining samaradorligini oshirishga yordam beradi. Shu sababli, linterlash jarayonida 
bajariladigan texnologik операциyalarni avtomatlashtirish va ilg‘or linter texnologiyalarini ishlab 
chiqarish jarayoniga joriy etish dolzarb masala hisoblanadi. 

Linter mashinalari arrali silindr tezligi bo‘yicha mavjud tadqiqotlarning tahlili asosida 
texnologik jarayonlarni boshqarishning yangi qurilmalari va tizimlaridan foydalanib, arrali silindr 
va ishchi kameradagi to‘zg‘itgichning tezliklarini rostlash jarayonini takomillashtirishning ratsional 
yo‘nalishini tanlash, arra diametri, arrali silindr va to‘zg‘itgichning tezliklarini mashinaning ish 
unumdorligini oshirish, urug‘lik, texnik chigitning shikastllanishini kamaytirish va lintning sifat 
ko‘rsatkichlarini yaxshilash uchun linter mashinasini avtomatik boshqarish konstruktsiyasi 
yaratilgan (1-rasm). 

 
 

 
 

1-rasm. Avtomatik boshqariladigan yangi linter mashina 

Linter mashinasining to‘zitgich va arrali silindr elektromotor aylanish tezliklarini 
boshqarish, iste’mol tokining qiymati va chastotasini o‘zgartirish yo‘li bilan rostlanadigan, 
zamonaviy chastota o‘zgartirgichlar foydalamiladi. Bunda tarmoqdan yuklanish tokining faqat aktiv 
qismi iste’mol qilinadi, boshqarish mikroprotsessor tizimi esa motorni maksimal samarali 

boshqarish, hamda ko‘plab omillarni nazorat qilish imkonini beradi. Avariya holatlari xavfining 
oldini oladi [3].  

Chastota o‘zgartirgichlar, o‘zgaruvchi tok asinxron motor tezligini o‘zgartirish uchun zarur 
bo‘lgan, statik o‘zgartirish qurilmasi hisoblanadi. Bunday elektromotorlar o‘zgarmas tok 
motorlariga nisbatan, samaradorligi, ishonchliligi, tuzilishi soddaligi va hizmat ko‘rsatish osonligi 
tufayli, katta afzalliklarga ega. Shu sababdan bunday motorlar sanoatning ko‘plab sohalarida keng 
qo‘llanilishini ta’minlaydi. Motorning avtomatlashtirilgan ishga tushirilishi yurgizish qarshiligini 
pog‘onasiz ishga tushirilishini (2-rasm), tokning talab qilingan oraliqda rostlash imkonini 
ta’minlaydi, bu esa ishga tushirishda hosil bo‘ladigan xatolar sonini kamaytirishga imkon beradi, 
hamda to‘la tizim unumdorligini oshiradi [4]. 

Ishchi kameradagi to‘zitgich va arrali 
silndr tezliklarini avtomatik boshqarishda DELIXI 
E100G011T4BL va E100G022T4B rusumli 
chastota o‘zgartirgichlardan foydalaniladi. Asosan 
bu chastota o‘zgartirgichlar yuqori samaradorlik 
va aniq boshqaruv imkoniyatli bo‘lib, elektr 
dvigatellarni avtomatik boshqarish va energiya 
tejash uchun ishlatiladi (3-rasm). Bu chastota 
o‘zgartirgich energiya tejamkorligi, silliq ishga 
tushirish (1-jadval), yumshoq to‘xtash va 
dvigatellarni yuqori darajada nazorat qilish 
imkoniyatlarga ega [5]. 

 

 

 

 
3-rasm. DELIXI E100G022T4B chastota o‘zgartirgichning ko‘rinishi 

 

2-rasm. Asinxron motorning pog‘onasiz 
ishga tushish diagrammasi 

Odddiy yurgizish 600% 

Inventor bilan yurgizish 

NT – nominal 

Vaqt, 

Tok, 
А 

100% 
НТ 

1-jadval. DELIXI E100G022T4B Chastotali inverterning texnik tavsifi 

Chastotali inverter turi 

Nominal 
quvvat 

Nominal kirish 
oqimi 

Nominal chiqish 
oqimi 

Moslashuvchan 
motor 

(KVA) (A) (A) (kW) 

T4 (uch fazali 380V, 50/60Hz) （15kVt va standart o‘rnatilgan tormoz blokidan past） 

CDI-E100G018.5/P022T4 24/30 38.5/46.5 37/45 18.5/22 

CDI-E100G022/P030T4 30/40 46.5/62 45/60 22/30 

 
DELIXI E100G022T4B — bu DELIXI Electric kompaniyasining invertori (frequent-

converter) yoki motorni boshqarish uchun mo‘ljallangan qurilmasi model nomi. Model nomidagi 
har bir qismining ma’nosi quyidagicha: 

E100: Bu invertorning seriyasini yoki turini bildiradi. DELIXI Elektrik kompaniyasida 
“E100” seriyasi oddiy o‘rnatish va ishlatish uchun mo‘ljallangan umumiy maqsadli invertorlar 
seriyasidir. 

G: Bu invertorning qo‘llaniladigan turiga ishora qiladi. Masalan, “G” umumiy maqsad 
(general-purpose) invertorini anglatishi mumkin. 

022: Bu invertorning quvvatini yoki nominal tokini ko‘rsatishi mumkin. Ko‘pincha bu 
raqam 22 kVt (kilovatt) quvvatga ega invertor ekanligini bildiradi. 

T4: Bu invertorning kirish/chiqish fazalarini bildirishi mumkin. “T4” odatda uch fazali (3-
phase) kuchlanishni anglatadi (masalan, 380V). 

B: Bu maxsus konfiguratsiya yoki opsiyalarga ishora qilishi mumkin. Ba’zida “B” qutining 
turini yoki boshqaruv interfeysi borligini ko‘rsatadi. 

Linter mashinasini avtomatlashtirish jarayonida chastota o‘zgartirgichlardan foydalanish 
muhim ahamiyatga ega. Chastota o‘zgartirgichlar orqali arra silindri, to‘zg‘itgich va chigit 
ta’minlagichning tezligini aniq nazorat qilish mumkin bo‘lib, bu linterlash jarayonining 
samaradorligini oshirishga xizmat qiladi. Moslashuvchan boshqaruv, ish rejimiga qarab motor 
tezligini o‘zgartirish imkoniyati. Energiyani tejash linter mashinasining optimal ish rejimini 
ta’minlash orqali energiya sarfini kamaytirish. Uskunaning ishlash muddatini uzaytirish dastlabki 
yuklanishlarni pasaytirish va mexanik qismlarga tushadigan ortiqcha bosimni kamaytirish. Momiq 
sifati va hosildorlikni oshirish chigit va lint sifati yaxshilanib, chiqindilar miqdori kamayadi. 

Linter mashinalarida avtomatik boshqaruv tizimlarini joriy etish, ishlab chiqarish 
jarayonlarini samarali va xavfsiz qilishda muhim rol o‘ynaydi. Avtomatlashtirish 
texnologiyalarining qo‘llanilishi linter mashinalarining ishlash samaradorligini sezilarli darajada 
oshiradi, va mahsulotlarning tabiiy xususiyatini saqlab qolishga erishiladi. Shunday qilib, linter 
mashinalarida avtomatik boshqaruv tizimlarini joriy etish, nafaqat texnik, balki iqtisodiy jihatdan 
ham foydali bo‘lib, sanoatni rivojlantirishga katta hissa qo‘shadi. Bu yondashuv nafaqat mavjud 
tizimlarni takomillashtiradi, balki kelajakda yangi imkoniyatlar va yеchimlarni yaratishda asos 
bo‘ladi. 

